
Introduzzjoni

Matul din is-sena Malta ged tikkommemora
s-sebghin anniversarju tal-ghoti tal-George Cross
fil-15 ta April 1942 u l-wasla tal-Konvoj ta’ Santa
Marija fil-15 ta’ Awissu 1942. Dan l-artiklu jittratta
attakki 1i saru fuq il-Mellieha matul is-snin 1941 u
1942. Matul 1-1942 l-intensita tal-attakki fuq Malta
kienu iktar determinati bil-ghan li jeqirdu l-potenzjal
tal-gzira li kienet xewka f’dahar 1-Assi. Ghalkemm
il-Mellieha hija ’l boghod mill-Port il-Kbir u
fejn kien hemm l-ajrudromi, u ma kienx jigbed
I-attenzjoni tal-ajruplani tal-ghadu, xorta minn xi
daqqiet tfac¢aw ajruplani u waddbu xi bombi fuq ir-
rahal. L-iktar attakk li kien sar fuq il-Mellieha kien
dak tal-25 ta’ April 1942, fejn il-Kamp tal-Ghadira
kien gie attakkat tliet darbiet fl-istess gurnata.

Dan l-artiklu se jkompli mal-ewwel wiehed, li
deher sentejn ilu fejn kien jitratta attakki li saru fuq
il-Mellieha matul 1-1940.

Ritratt ta’ attakk fuq HMS Illustrious mehud minn fuq ajruplan Germaniz.

Attakki matul I-1941

Ghall-ahhar ta’ Dicembru 1940 elementi minn
Fliegerkorps X gew trasferiti fi Sqallija sakemm
il-korp tal-ajru Germaniz kien preparat biex jibda
I-hidma tieghu kontra 1-gzejjer Maltin. L-Assi saru

Tifkira tas-Sebghin Anmversar]u ta
Malta fit-Tieni Gwerra Dinjija

Attakki mill-Ajru
fuq il-Mellieha
matuII 1941 u'l-1942

kitba ta’Charles Debono

Junkers Ju87 Stuka jiddajvja fuq I-Isla.

jafu li fil-bidu ta’ Jannar 1941 kien salpa konvoj
Ingliz minn Gibilta, fejn wiehed mill-bastimenti
merkantili tieghu kien destinat li jasal Malta biex
jinforza l-gzejjer Maltin. Bastimenti navali tal-
Flotta tal-Mediterran, li kienu jinkludu l-aircraft
carrier HMS Illustrious salpaw minn Lixandra,
I-Egittu, fejn uhud minnhom kellhom jiltaqghu mal-
konvoj. Waqt li kienu fi¢-Centru tal-Mediterranan,
il-Luftwaffe ippreparat serje ta’ attakki biex tgharraq
I-HMS Illustrious, perd fl-10 ta’ Jannar l-aircraft
carrier irnexxielha tasal Malta.

Sitt ijiem wara I-Germanizi bdew Il-ewwel
attakki taghhom fuq Malta 1i baqghu maghrufa
bhala 1-Blitz tal-Illustrious." Fil-15 ta’ Jannar 1941
gie senjalat li ajruplani tal-ghadu kienu ghaddew
minn fuq il-Mellieha, li pero kienu qed jisparaw
fughom il-kanuni ta’ kontra I-ajruplani. Xahar wara,
ezattament fil-11 ta’ Frar gie rrapurtat li fil-5.00pm
ajruplani tal-ghadu immaxingjaw ix-Xemxija. Erbat
ijiem wara splinters minn bombi dehru jaqghu fuq
il-Mellieha.?

Fis-snin ghoxrin u tletin tas-seklu l-iehor (1920s
u 1930s) fil-Bajja tal-Mistra kienu jsorgu ajruplani
tal-bahar u dan baqa’ sejjer anki fl-ewwel xhur tal-
gwerra. Infatti fl-istess post kienu jsorgu ajruplani
tal-bahar tat-tip Sunderland Mk I. Dawn gibdu
l-attenzjoni ta’ ajruplani tal-glied tal-ghadu, meta
fis-7 ta’ Marzu, zewg Messerschmitt Bf109Es tas-
711G 26 immaxingjaw Sunderland L2164 fejn
l-ajruplan sofra diversi hsarat. Is-Surgent A.S. Jones

Sunderland L2164 jagbad.

mall-ewwel mar fuq wiehed mill-machine-guns
Vickers K tal-istess ajruplan, fejn ipprova jwaqqa’
l-ajruplan, li perd wassal minflok ghall-mewt tieghu
fil-post fejn kien.

Tlitt ijiem wara, regghu tfaccaw ajruplani tal-
glied tal-ghadu fejn din id-darba ghamlu attakk
iktar determinat. Messerschmitts ittajru fil-baxx u
immaxingjaw Sunderland T9046, qabel ma regghu
dawwru harsithom lejn L2164, fejn din id-darba
safa attakkat serjament u thalla jagbad. Sar attentat
biex l-ajruplan jingibed lejn il-bajja, pero kien kollu
ghalxejn ghax lehaq ghereq f’bahar baxx.?

—

Sunderland 12164 maqsum fi tnejn.

Xahrejn wara, fit-12 ta’ April 1941 gie rrapurtat
li fil-1040pm waqghu bombi ’il barra mill-
Qammieh, filwaqt li l-ghada ajruplani tal-ghadu
waddbu bombi fl-inhawi tal-Bajja tal-Ghadira. Fid-
29 ta’ April ghal habta tas-7.30pm wagqt attakk mill-
ajru, kanuni ta’ kontra l-ajruplani bdew jisparaw
fuq ajruplani tal-ghadu, wiehed minnhom, tat-tip
Junkers Ju88 mid-9/LG 1 intlagat u beda jagbad. Il-
bdoti qabzu bil-paraxut u kollha nqabbdu minnufih,
mentri l-ajruplan ikkraxxja fin-Naval Firing Range
tal-Kamp ta’ Ghajn Tuffieha.* Gie rrapurtat ukoll

li balla ta’ kanun ta’ kontra l-ajruplani waqghet fit-
Triq il-Mithna 1-Qadima li taghti ghal Mizieb.’

Episodju simili gara fis-6 ta’ Mejju meta fis-
6.30pm balla ohra ta’ kanun ta’ kontra l-ajruplani
waqghet din id-darba fil-Bajja tal-Armier. Disat
ijiem wara, fil-15 ta’ Mejju 1941 gie rrapurtat li fil-
4 .45am, twaddbu hames bombi in¢endjarji fuq Tal-
Bisqra, fejn tqabbat ukoll xi tiben.

Matul ix-xahar ta’ Mejju, elementi minn
Fliegerkorps X bdew ihallu Sqallija, uhud lejn il-
Libja u l-kumplament taru lejn 1-Ewropa tal-Lvant
biex jippartecipaw fl-Invazjoni mill-Assi tal-Unjoni
Sovjetika, li bdiet fit-22 ta’ Gunju. Matul ix-xhur
tas-sajf ir-Regia Aeronautica kompliet wehidha bl-
attakki taghha fuq Malta, perod 1-Germanizi kellhom
jergghu jirritornaw lejn Sqallija ghall-ahhar tal-
1941, din id-darba Fliegerkorps Il kellha l-ordni
biex tinnewtralizza lil Malta. Ghall-ahhar tal-1941
naraw li fit-23 ta’ Novembru twaddbet bomba f’Tal-
Migduma, li perd ma splodietx.

":w"n-_l.- .

Junkers Ju88 eskortat minn zewg Messerschmitt Bf109Fs fi trigithom biex
jibbumbardjaw lil Malta.

Attakki matul I-1942

L-ewwel attakk li sar fuq il-Mellieha fis-sena
I-gdida kien fid-19 ta’ Jannar 1942 meta filghodu
kmieni gie rrapurtat li waqghet bomba f’ghalqa
f’Ghajn Zejtuna.® Disat ijiem wara, fit-28 ta’
Jannar, zewg Messerschmitt Bf109Fs tfaccaw fuq
il-Mellieha ghal habta tas-6.13am, segwiti iktar
tard minn tlieta u sittin Junkers Ju88s u wiched u
ghoxrin Junkers Ju87 Stukas, meta ghal habta tat-
7.57am attakkaw il-Kampijiet tal-Ghadira u Ghajn
Tuffieha, li perd kkawzaw ftit hsarat.”

Fl-ahhar gurnata tal-istess xahar, il-31 ta’ Jannar
1942, ajruplani tal-ghadu waddbu sittax-il bomba

II-Junkers Ju88 li kkraxxja fin-Naval Firing Range tal-Kamp ta’ Ghajn Tuffieha.

www.imperialbandclub.com

'Juhkersrlursrsf’ajrudm'ﬁS'q'aillijra. ———

!ﬁ‘,ﬁ!ﬂ_wwf‘+4h+~rj-ﬁ+~t~tﬁt;\1




]

vododle Bk olie dlia)

f’ghelieqi fl-Ahrax tal-Mellieha u splodew kollha, li
pero ma kinux rappurtati vittmi. Fix-xahar ta’ wara,
fit-22 ta’ Frar erba’ bombi waqghu bejn Il-Blata u
Selmun, li perd ma kkagunaw l-ebda imwiet jew
hsara.

Xahrejn wara, matul il-Blitz ta’ April 1942, fis-7
tal-istess xahar, wagqt li kanuni ta’ kontra I-ajruplani
kienu ged jisparaw fuq ajruplani tal-ghadu, balla
minn kanun minnhom waqghet u splodiet fi Triq
I-Gholja, fejn zewg suldati tal-Ewwel Battaljun tal-
King’s Own Malta Regiment (KOMR) u persuna
¢ivili gew feruti. Sebat ijiem wara, fl-14 ta’ April,
ajruplani tal-ghadu waddbu hames bombi fl-inhawi
tal-Ghadira, li perd ma kkagunaw l-ebda feruti jew
hsara.®

L-ikbar attakk fuq il-Mellieha, 25 ta’

April 1942

Kif ghedna minn Jannar sa’ April 1942 kienu
diga saru diversi attakki fuq il-Mellieha pero l-ikbar
attakk li qatt sar fuq ir-rahal tal-Mellieha kien dak
tal-25 ta’ April 1942. Matul din il-gurnata kienu
saru tliet attakki, filghodu, f’nofs inhar u filghaxija.
L-ewwel tinwiha tas-sirena instemghet fis-6.40am
fejn numru ta’ ajruplani tal-ghadu tfaccaw fuq il-
Bajja tal-Ghadira u waddbu diversi bombi fuq il-
kamp, fejn tkissru tank tal-ilma u numru ta’ barrakki.
Matul dan l-attakk tilfu hajjithom zewg rekluti,
Anthony Baldacchino u Nazzareno Grech.'” F’dan
l-attakk kienu twaddbu hafna bombi in¢endjarji, li
waqghu kemm fuq il-kamp kif ukoll fuq ir-rahal li
gew f’numru ta’ toroq.

Junkers Ju88.

Ajruplani tal-ghadu regghu tfaccaw fuq il-
Melliecha ghal habta tas-12.50pm fejn twaddbet
bomba ta’ kalibru kbir fuq il-Kamp tal-Ghadira.
Numru ta’ bombi inc¢endjarji waqghu fil-Wied ta’
Ghajn Znuber u fl-ghelieqi vi¢in ir-rahal, li perd ma
kkawzaw l-ebda feruti. L-ahhar attakk tal-gurnata
sar fis-5.45pm meta numru ta’ ajruplani tal-ghadu
waddbu bombi f’ghelieqi fil-vi¢inanzi tal-Mellieha,
fuq il-Kamp tal-Ghadira, Kamp ta’ Ghajn Tuffieha,
I-Irdum ta’ Bajda u 1-Mizieb, li perd0 ma kkawzaw
l-ebda imwiet jew feruti'!

Iktar attakki fuq il-Mellieha

Fit-28 ta’ April gie rrapurtat li filghodu waqghet
bomba fil-Kamp tal-Ghadira.'” L-ghada sar attakk
iehor, fejn erba’ ajruplani tat-tip Cant Z.1007
eskortati minn erbgha u ghoxrin Macchi C202
gew rrappurtati li attakkaw il-Kamp tal-Ghadira
minghajr ma kkawzaw imwiet jew feruti.”* Fit-30
ta’ April gie rrappurtat waqghu xi bombi fuq il-
Mellieha, fejn tilef hajtu Joseph Debono.'*

Cant 2.1007.

Fid-9 ta’ Mejju twaddbu xi bombi inc¢endjarji
fuq Selmun. Sitt ijiem wara, ajruplani tal-ghadu
waddbu bombi fuq il-blat ta’ Ghajn Znuber. It-
Taljani rriturnaw fuq il-Mellieha fil-15 ta’ Mejju,
meta ghal habta tad-9.15am tfaccaw tliet Savoia
Marchetti SM84, eskortati minn 30 Macchi C.202
fi trigithom lejn San Pawl il-Bahar, 1i pero waddbu
xi bombi fuq Forti Campbell."” Bombi ohra waqghu
Ghajn Zejtuna.'® Fil-lejl tat-30/31 ta’ Mejju ajruplan
tal-ghadu waddab bomba fil-wied faccata tal-Ghassa
tal-Pulizija, fejn gew milquta tliet idjar."”

S
Fiat BR20M.

Fis-17 ta’ Gunju ghal habta tas-1.30am tfac¢a
fuq il-Mellieha ajruplan Taljan tat-tip Fiat BR20M,
fejn fethu n-nar fuqu kanuni ta’ kontra l-ajruplani.
L-ajruplan beda jwaddab il-bombi u whud minnhom
gew fuq ir-rahal.'® Matul il-lejl tat-28/29 ta’ Lulju
1942 disa’ Junkers Ju87 Taljani attakkaw post mhux
specifikat fl-inhawi tal-Ghadira, 1i probabbilment
kienet il-postazzjoni tas-searchlight f’Tal-Bisqra.

Wara 1i waslu hames bastimenti merkantili tal-
Konvoj ta’ Santa Marija bejn t-13 ul-15 ta’ Awwissu
1942, Malta bdiet terga’ tqum fuq saqajha. Minn
Malta bdew jerghu jsiru attakki fuq konvojs li kienu
jibghatu 1-Assi lejn il-Libja. L-Assi regghu ghamlu
attentat tal-ahhar biex almenu jwaqqfu dil-hsara li

Heinkel He-111.

bdiet issir minn Malta f’Ottubru tal-istess sena.

Fil-11 ta Ottubru, dehru numru gmielu ta’
ajruplani tal-ghadu ghaddejin minn fuq il-Mellieha
li kienu jikkonsistu minn sittax-il Junker Ju88
eskortati minn sbatax-il Reggiane Re2001 u hamsa
u ghoxrin Macchi C202. Huma kienu diretti lejn
l-istazzjon tar-radar tas-Salini, perd xi bombi
waqghu fuq il-Mellieha wkoll." Fit-12 ta’ Ottubru
ghall-habta tat-8.00pm ajruplani tal-ghadu waddbu
numru ta’ bombi inc¢endjarji f’ghelieqi f’Ghajn
Tuffieha li ma kkagunaw l-ebda imwiet jew hsara.
Fl-14 ta’ Ottubru ajruplan Germaniz tat-tip Heinkel
Hell11 deher fuq il-Mellieha u waddab xi bombi fuq
Ghajn Tuffieha.® L-ghada (15 ta’ Ottubru) waqghet
bomba fuq Gnien Ingraw li kkawzat il-mewt ta’ tifel
ta’ 6 snin, filwaqt li Zewg persuni ohra sfaw feruti.
Hames bombi ohra waqghu fl-inhawi tat-Torri tal-
Ahrax, fejn gie ferut baghal. Fis-16 ta’ Ottubru
regghu dehru ajruplani tal-ghadu, fejn waqghu xi
bombi fi Triq is-Salib.?!

F’din il-minisensiela ta’ artikli dwar attakki fuq
il-Mellieha, li apparti I-Kamp tal-Ghadira li kien jigi
attakkat frekwentament, ftit li xejn waqghu bombi
fuq ir-rahal innifsu. Bombi tal-ghadu waqghu wkoll

fuq il-kampanja u l-ghelieqi Mellehin. Fatt kurjuz
ukoll li rajna kien il-balal tal-kanuni ta’ kontra
I-ajruplani li ma kinux jisplodu fl-arja u jaqghu f’xi
Zona abitata.

(L-awtur huwa Storiku u Kuratur tal-Muzew
Nazzjonali tal-Gwerra, fil-Forti Sant’Jiermu, il-
Belt Valletta, parti mis-Sezzjoni Marittima u Storja
Militari ta’ Heritage Malta).

